
ᒫᓂᑲ ᐃᑦᑐᒃᓵᕐᔪᐊᑦ ᖃᐅᔨᒪᔭᒥᓂᒃ 
ᐅᖃᐅᓯᖃᖅᐳᖅ

ᑲᖑᐃᑦ ᖃᓂᑦᑐᒥ!

ᖃᓄᖅ ᐅᖓᓯᒃᑎᒋᔪᒧᑦ ᖃᓄᕐᓗ 
ᓱᒃᑲᑎᒋᓗᑎᒃ ᑲᖑᐃᑦ ᖃᖓᑕᔪᓐᓇᖅᐸᑦ?

ᑲᖑᐊᕋᑯᓗᐃᑦ 
ᐊᖓᔪᖅᑳᒥᓄᐊᖅᑎᒃᑭᑦ.

ᐅᑯᐊᒃ ᑲᖑᙳᐊᒃ ᐊᔾᔨᙳᐊᒃ 
ᐊᔾᔨᒌᙱᓐᓂᕆᔭᖏᑦ 
ᓇᓂᓇᓱᒃᑭᑦ.

ᑐᓗᒐᖅ ᑲᖑᕐᓗ
ᐅᓂᒃᑳᖅᑐᐊᖅ ᐃᒡᓗᓕᖕᒥᑦ ᑎᑎᕋᖅᑐᖅ 
ᐊᕕᐊᖅ ᔮᓐᔅᑕᓐ

ᐃᓄᐃᑦ ᖃᐅᔨᒪᔭᑐᖃᖏᑦ

ᐆᒪᔪᓕᕆᓂᖅ

ᕿᒥᕐᕈᓗᒍ

ᐅᓂᒃᑳᖅᑐᐊᖅ

ᐊᖏᕐᕋᕋᓱᐊᕈᑦ!

ᐱᙳᐊᕈᑎᑦ!

“ᑲᖑᕐᒥᒃ ᑕᑯᓚᐅᖅᓯᒪᕗᖓ 
ᒥᑦᑎᒪᑕᓕᐅᑉ ᖃᓂᒋᔭᖓᓂ. ᖁᔾᔫᔪᑦ 
ᖃᑯᑦᑎᐊᖅᖢᑎᒃ ᐃᓴᕈᖏᑦᑕ 
ᐃᓱᖏᑦ ᕿᕐᓂᖅᖢᑎᒃ. ᐅᓪᓗᕐᓂᒃ 
ᐃᕕᖕᓂᒡᓗ ᐃᕙᕝᕕᓕᐅᖅᐸᒃᑐᑦ 
ᒪᓐᓂᖃᓕᖅᖢᑎᒡᓗ. ᑕᑯᓚᐅᖅᐳᒍᑦ 
ᑎᕆᒐᓂᐊᕐᒥᒃ ᒪᓐᓂᖏᓐᓂᒃ 

ᓂᕆᔪᒥᒃ ᒪᓐᓂᒃᑕᖅᑎᓪᓗᑕ.” 
ᓯᐊᓯ ᑎᐸᑭ, ᐃᖃᓗᐃᑦ

ᑲᖑᐃᑦ ᒪᒪᖅᑐᐊᓗᐃᑦ! ᒪᒪᕆᔭᐅᓚᐅᖅᐸᒃᑐᑦ  
ᓂᕆᔭᐅᕙᒃᖢᑎᒡᓗ ᖁᕕᐊᓱᖃᑎᒌᒃᑐᓄᑦ 
ᓲᕐᓗ ᖁᕕᐊᓱᒡᕕᖕᒥ. ᑕᐃᔅᓱᒪᓂ 
ᑲᖑᐃᑦ ᖃᔅᓰᓐᓇᐅᓗᐊᓕᕐᓂᖏᓐᓄᑦ 

ᐊᖑᓇᓱᒋᐊᖃᕈᓐᓃᓚᐅᖅᓯᒪᔭᕗᑦ. 
ᑭᓯᐊᓂ ᒫᓐᓇ, 
ᐅᓄᕐᔫᒥᓕᕐᒥᖕᒪᑕ 
ᐊᖑᓇᓱᒍᓐᓇᖅᓯᖕᒥᔭᕗᑦ.

ᑎᑎᕋᖅᑐᖅ ᒫᓂᑲ ᐃᑦᑐᒃᓵᕐᔪᐊᑦ, ᐃᒡᓗᓕᒃᑲᖑᐃᑦ?ᑲᖑᐃᑦ?
ᖃᓄᖅ ᐃᓄᐃᑦ ᐅᖃᐅᓯᖃᖅᓯᒪᕙᑦ 

ᒥᒃᓵᓄᑦ

ᖃᓄᐃᑦᑑᓂᖓ: ᑎᖕᒥᐊᖅ 
ᐆᒪᔫᖃᒌᖕᓂᖏᑦ: 
Chen caerulescens atlantica
ᐅᖁᒪᐃᓐᓂᖓ: 2.6 kg-ᒥᑦ 3.5 kg-ᒧᑦ
ᐃᓴᕈᖏᒃᑕ ᐃᓱᖏᓐᓂᑦ: 
1.5 m-ᕈᔪᖏᓐᓂ

ᐃᒡᓗᓕᒃ

ᐅᖃᐅᔾᔫᓯᐊᑦᐅᖃᐅᔾᔫᓯᐊᑦ

 “ᑲᖑᐃᑦ 
ᒪᒪᖅᑐᑦ.”
ᑉᕈᒃ ᑕᒍᕐᓈᖅ,  
ᖃᒪᓂ'ᑐᐊᖅ        

“ᑲᖑᐃᑦ ᖃᑯᖅᑕᓂᒃ 
ᓱᓗᖃᖅᑐᑦ.”

ᓯᔭᐃᒥ ᕗᐊᑎ-ᒪᐃᒃ, 
ᐃᖃᓗᐃᑦ

ᑲᖑᐃᑦ ᐃᒪᕐᒥᐅᑕᐅᑲᓴᕐᓚᐅᔭᖅᑐᑦ, 
ᑎᖕᒥᐊᑦ ᐃᒫᓃᑦᑐᓐᓇᖅᑐᑦ. 
ᓄᓇᒃᑯᑦ ᐱᓱᒍᓐᓇᖅᖢᑎᒃ 
ᖃᖓᑕᔪᓐᓇᖅᖢᑎᒡᓗ. ᐊᒥᐊᓕᑲᐅᑉ 
ᐅᐊᖕᓇᖓᓂ ᐃᒫᓃᑦᑐᓐᓇᖅᑐᓂᒃ 
ᑎᖕᒥᔾᔭᓂᒃ ᐅᓄᕐᓂᖅᐸᐅᖃᑕᐅᔪᑦ. 
ᐅᖃᓕᒫᒃᑲᓐᓂᕆᑦ 
ᖃᐅᔨᒃᑲᓐᓂᕐᓂᐊᕋᕕᑦ!

ᑲᖑᑦᑎᐊᕚᓗᐃᑦ!ᑲᖑᑦᑎᐊᕚᓗᐃᑦ!

ᐃᓴᕈᑦ ᒥᖅᑯᖏᓪᓗ
ᑲᖑᐃᑦ ᒥᖅᑯᖏᑦ ᖁᔾᔪᐃᓐᓇᑦᑎᐊᖑᑲᓴᒃᑐᑦ, ᐃᓴᕈᖏᑦᑕ ᐃᓱᖏᑦ 
ᕿᕐᓂᖅᑕᐅᓪᓗᑎᒃ. ᑲᖑᐃᑦ ᓯᒡᒍᒥᓄᑦ ᓂᕆᔭᒃᓴᖅᓯᐅᖅᐸᒃᑐᑦ ᒪᕐᕋᓂᑦ, 
ᓂᐊᖁᖏᑦ ᐊᐅᐸᔪᒃᓯᔪᓐᓇᖅᑐᑦ ᒪᕐᕋᕐᓂᑦ. ᐃᓴᕈᖏᑦ 1.5 m-ᖑᓕᕈᓐᓇᖅᑐᑦ. 
ᓂᒡᓕᓇᖅᑐᒃᑯᕕᐅᑉ ᑕᑭᑎᒋᓂᖓᑐᑲᓴᑦᑎᐊᖅ!

ᐃᓯᒐᔮᖏᑦ ᓯᒡᒍᖓᓗ
ᑲᖑᐃᑦ ᐊᐅᐸᔮᕐᓚᒃᑐᓂᒃ ᐃᓯᒐᔮᖃᖅᑐᑦ ᐊᑕᖃᑎᒌᒃᑐᓂᒃ. 
ᐃᒪᕐᒦᑦᑐᓐᓇᕈᑎᒋᓪᓗᓂᔾᔪᒃ ᐊᖅᑲᐅᒪᔪᓐᓇᕈᑎᒋᓪᓗᓂᔾᔪᒡᓗ. 
ᐃᒫᓃᒃᑲᒻᒪᕆᐊᓗᐃᑦ! ᓯᓂᒍᓐᓇᒻᒪᕆᒃᑐᑦ ᐃᒫᓃᑎᓪᓗᒋᑦ. ᓯᒡᒍᖏᑦ 
ᐊᐅᐸᔮᖓᕐᓚᖕᒥᔪᑦ, ᓴᓂᕋᖏᑦᑎᒍᑦ ᐃᐱᒃᑑᓪᓗᑎᒃ ᑭᓪᓘᑎᑎᑐᑦ. ᓯᒡᔭᕐᓃᑦᑐᓂᒃ 
ᐱᕈᖅᑐᑦ ᐊᐃᕋᖏᓐᓂᒃ ᓂᕆᔭᒃᓴᖅᓯᐅᕈᑎᑎᒃ. ᐃᐱᒃᑑᓂᖏᑦ ᕿᕐᓂᕐᓂᐅᔪᑦ 
ᑕᐃᔭᐅᔪᒥᒃ “ᖁᖓᔮᕈᑎᒥᒃ” ᐅᕝᕙᓘᓐᓃᑦ “ᖁᖓᔾᔪᑖᓂᒃ.” 

ᓂᓪᓕᕐᓂᖓ
ᑲᖑᐃᑦ ᐃᒪᕐᒥᐅᑕᕐᓂᒃ ᑎᖕᒥᔾᔭᓂᒃ ᓂᐱᖅᑯᖅᑐᓂᖅᐸᐅᖃᑕᐅᔪᑦ 
ᓄᓇᕐᔪᐊᕐᒥ! ᐃᓐᓇᐃᑦ ᑲᖑᐃᑦ ᓂᐱᖅᑯᖅᑐᔪᓂᒃ ᓱᕐᓗᒃᑯᑦ ᓂᐱᖃᖅᐸᒃᑐᑦ 
“ᐅᐊᒃ! ᐅᐊᒃ!” ᐅᕝᕙᓘᓐᓃᑦ “ᑲᐅᒃ! ᓚᐅ-ᓗᒃ!” ᐃᓚᖏᓐᓄᑦ ᐃᓄᖕᓄᑦ 
ᓂᓪᓕᐊᓂᕆᔭᖏᑦ ᕿᒻᒥᖅᑎᑐᑦ ᒧᒡᒍᓛᖅᑐᑐᑦ. ᑲᖑᐊᕋᐃᑦ ᖃᑕᐃᖦᖢᑎᒃ 
ᐅᕕᙱᐊᖅᐸᓚᑦᑎᓪᓗᑎᒃ. ᐃᓚᒌᑦ ᖃᑎᑐᔪᓂᒃ ᐃᖅᓯᓵᖅᐸᓚᑦᑎᓪᓗᑎᒃ 
ᑐᓴᐅᒪᖃᑎᒌᒃᐸᒃᑐᑦ ᓂᕆᓕᕌᖓᒥᒃ.

ᓂᕆᕙᒃᑕᖏᑦ
ᑲᖑᐃᑦ ᓂᕆᔪᓐᓇᖅᑐᑦ 2-ᓂᑦ 7-ᓄᑦ ᐃᑲᕐᕋᓄᑦ ᖃᐅᑕᒫᑦ. ᓂᕆᕙᓪᓕᐊᕙᒃᑐᑦ 
ᐱᓱᒃᑎᓪᓗᒋᑦ. ᐃᓚᒌᑦ ᐱᓱᒍᓐᓇᖅᑐᑦ 3 km-ᒧᑦ ᑎᑭᓪᓗᒍ ᖃᐅᑕᒫᑦ, 
ᓂᕿᒃᓴᖅᓯᐅᖅᖢᑎᒃ. ᐃᕙᕝᕕᓕᐅᕆᐊᖃᕐᓂᐊᓕᕈᑎᒃ ᐃᕐᓂᐅᕐᓂᐊᕐᓗᑎᒃ, 
ᐊᕐᓇᕕᐊᖅ ᐃᑲᕐᕋᓄᑦ 12-ᓄᑦ ᓂᕆᔪᓐᓇᖅᑐᖅ ᖁᐃᒃᑎᓴᓗᓂ. 

ᓂᕿᒃᓴᖅᓯᐅᖅᑎᑦ
ᐊᖑᓇᓱᒃᑎᑦ ᓲᕐᓗ ᑎᕆᒐᓂᐊᑦ ᐊᒻᒪᓗ 
ᑎᖕᒥᐊᑦ ᔅᑯᐊᔅ ᒪᓐᓂᒃᓯᐅᖅᐸᒃᑐᑦ ᑲᖑᐊᕋᕐᓂᒡᓗ 
ᐃᕙᕝᕕᓂᑦ ᐊᖑᓇᓱᒃᖢᑎᒃ. ᐃᓄᐃᑦ ᑳᔫᓪᓗ 
ᐊᖑᓇᓱᒃᑎᓪᓚᕆᐅᓛᖑᔪᑦ ᐃᓐᓇᕐᓂᒃ ᑲᖑᕐᓂᒃ.

ᐱᐊᕋᖏᑦ
ᐊᕐᓇᕕᐊᑦ ᐱᖓᓱᓂᒃ ᑕᓪᓕᒪᓂᒡᓘᓐᓃᑦ ᒪᓐᓂᖃᖅᐸᒃᑐᑦ 
ᐅᐱᕐᖔᒃᑯᑦ. ᐱᐊᕋᖏᑦ ᑕᐃᔭᐅᔪᑦ “ᑲᖑᐊᕋᕐᓂᒃ.” ᑐᑭᕌᖓᒥᒃ, 
ᓂᕈᒥᒃᑐᓂᒃ ᒥᖅᑯᖃᖅᐸᒃᑐᑦ ᑕᐃᔭᕐᓂᒃ ᐅᓪᓗᕐᓂᒃ. ᐃᕐᖐᓐᓇᖅ 
ᐱᓱᒍᓐᓇᖅᓯᕙᒃᑐᑦ, ᐃᒫᓄᐊᕐᓗᑎᒃ ᐊᖅᑲᐅᒪᓗᑎᒡᓘᓐᓃᑦ. ᐅᓪᓗᑦ 
42-50 ᐊᓂᒍᖅᐸᑕ ᑎᖏᔪᓐᓇᖅᓯᔪᓐᓇᖅᑐᑦ. 

ᓂᕿᖏᑦ
ᑲᖑᐃᑦ ᐱᕈᖅᑐᖅᑎᐅᔪᑦ, ᐱᕈᖅᑐᐃᓐᓇᕐᓂᒃ ᓂᕆᕙᒃᑐᑦ. ᐱᕈᖅᑐᓂᒃ 
ᓂᕆᕙᒃᑐᑦ ᐃᕕᒃᓱᒃᑲᓂᒃ, ᓯᒡᒍᒥᖕᓄᑦ ᐊᐃᕋᖏᓐᓂᒃ ᐱᕈᖅᑐᒃᓴᖏᓐᓂᒡᓗ 
ᓂᕆᔭᒃᓴᖅᓯᐅᖅᐸᒃᖢᑎᒃ. ᖃᓪᓗᓈᑦ ᓄᓇᖓᓐᓄᑦ ᐅᑎᓕᕌᖓᒥᒃ, ᓂᕆᕙᒃᑐᑦ 
ᐱᕈᖅᑐᓕᐅᖅᑎᑦ ᐱᕈᖅᑎᑕᕕᓂᖏᓐᓂᒃ ᐱᕈᖅᓰᕕᒡᔪᐊᕐᓂ.

ᑲᖑᐃᑦ ᐊᕐᕌᒍᓕᒫᖅ ᐅᑭᐅᖅᑕᖅᑐᕐᒦᑉᐸᙱᑦᑐᑦ. 
ᑐᓛᕙᒃᑐᑦ, ᓄᓇᒥᑦ ᐊᓯᐊᓄᑦ ᓄᓇᒧᑦ ᐊᐅᓪᓚᖅᐸᒃᑐᑦ 
ᓯᓚ ᐊᓯᔾᔨᓕᖅᑎᓪᓗᒍ. ᑲᖑᐃᑦ ᐅᐱᕐᖔᒃᑯᑦ ᐊᐅᔭᒃᑯᓪᓗ 
ᐅᑭᐅᖅᑕᖅᑐᕐᒦᑉᐸᒃᑐᑦ. ᐃᕙᕝᕕᓕᐅᖅᐸᒃᖢᑎᒃ ᐃᕐᓂᐅᖅᐸᒃᑐᑦ 
ᐊᒥᑦᑐᕐᒥ, ᕿᑭᖅᑖᓗᖕᒥ ᖁᑦᑎᒃᑐᕐᒥ, ᑕᓪᓗᕈᑎᓂ, ᐋᒃᓱᓪ ᕼᐃᐳᒡ 
ᕿᑭᖅᑕᖓᓂ, ᐅᒥᖕᒪᓪᓗ ᓄᓇᖓᓐᓂ. ᐃᕙᕝᕕᖕᒥᓄᑦ ᓄᓇᒥ, 
ᓯᒡᔭᕐᒥ, ᑕᓰᓪᓗ ᑰᓪᓗ ᓯᓈᖏᓐᓂᓗ. ᐊᐅᔭᑉ ᓄᕐᖑᐊᓂ, ᑲᖑᐊᕋᑦ 
ᖃᖓᑕᔪᓐᓇᖅᓯᑦᑎᐊᖅᖢᑎᒃ, ᐃᓚᒌᑦ ᖃᓪᓗᓈᑦ ᓄᓇᖓᓐᓄᑦ 
ᐅᑎᕆᐊᖃᓕᖅᐸᒃᑐᑦ. ᐅᑭᐅᖅᑕᖅᑐᕐᒦᑉᐸᙱᑦᑐᑦ ᐅᑭᐅᒃᑯᑦ 
ᓂᒡᓚᓱᒃᐸᒃᑐᒥ.

ᑲᖑᐃᑦ ᑲᖒᖃᑎᒥᓃᑉᐸᒃᑐᑦ. ᑎᖕᒥᖃᑎᒌᒃᑐᑦ 1000 
ᐅᖓᑖᓂ ᐅᓄᖅᑎᒋᓕᕈᓐᓇᖅᑐᑦ. ᑲᖑᐃᑦ ᐃᓅᓯᓕᒫᕐᒥᓄᑦ 
ᐊᐃᑉᐸᖃᓕᕋᔪᒃᑐᑦ, ᐊᐃᑉᐸᕇᒡᓗ ᑕᕝᕗᖓᑦᓴᐃᓐᓇᖅ 
ᐃᓂᒋᓚᐅᖅᑕᒥᓄᑦ ᐅᑭᐅᒃᑯᑦ ᐊᐅᔭᒃᑯᓪᓗ ᐃᕙᕝᕕᖕᒥᓄᑦ 
ᐅᑎᖅᐸᒃᖢᑎᒃ. ᓯᕗᓪᓕᖅᐹᕐᒥ ᐅᑭᐅᕐᒥ, ᑲᖑᐊᕋᑦ ᖃᓪᓗᓈᑦ 
ᓄᓇᖓᓐᓄᑦ ᐊᖓᔪᖅᑳᕐᒥᓂᒃ ᐊᐅᓪᓚᖃᑎᖃᖅᐸᒃᑐᑦ 
ᐅᐱᕐᖔᒃᑯᓪᓗ ᐅᑭᐅᖅᑕᖅᑐᕐᒧᑦ ᐅᑎᖃᑎᒋᓪᓗᓂᔾᔪᒃ. ᑲᖑᐊᕋᑦ 
ᐃᓚᒥᖕᓂᑦ ᕿᒪᕉᑎᕙᒃᑐᑦ ᐊᐃᑉᐸᖅᑖᕆᐊᖃᓕᕌᖓᒥᒃ. 

ᑲᖑᐃᑦ ᓱᒃᑲᔪᒻᒪᕆᐊᓗᐃᑦ! ᖃᖓᑕᓗᑎᒃ ᓱᒃᑲᓂᖃᓕᕈᓐᓇᖅᑐᑦ 
95 km/h-ᓂᒃ. ᐅᖓᓯᒃᑐᒻᒪᕆᐊᓗᖕᒧᓪᓗ ᖃᖓᑕᔪᓐᓇᖅᖢᑎᒃ, 
ᖃᖓᑕᓗᑎᒃ 1,000 km-ᓂᒃ ᓄᖅᑲᕆᐊᖃᓕᓚᐅᙱᓪᓗᑎᒃ 
ᑕᖃᐃᖅᓯᕆᐊᖃᓕᓚᐅᙱᓪᓗᑎᒡᓗ. ᑲᖏᖅᖠᓂᕐᒥᑦ ᐃᖃᓗᖕᓄᑦ 
ᐅᖓᓯᖕᓂᖃᖅᑎᒋᐸᓗᒃᑐᑦ ᖃᖓᑕᓲᒃᑯᑦ. ᐅᓪᓗᒃᑯᑦ ᐅᓐᓄᐊᒃᑯᓪᓗ 
ᖃᖓᑕᕙᒃᑐᑦ ᐅᖓᓯᒃᑐᓕᐊᖅᖢᑎᒃ. ᐃᓚᖏᑦ ᑲᖒᖃᑎᒌᑦ 
ᐅᑭᐅᒃᑯᑦ ᐊᒥᐊᓕᑲᒦᑉᐸᒃᑐᑦ ᓲᕐᓗ  ᑳᓕᕘᓂᐊᒥ ᑕᒃᓴᔅᒥᓘᓐᓃᑦ. 
ᐃᓚᖏᑦ ᐅᖓᓯᒃᑲᓐᓂᖅᑐᒧᑦ ᑎᖕᒥᕙᒃᑐᑦ, ᒪᒃᓯᑯ ᓄᓇᖓᓐᓄᑦ.

ᖃᖓᑕᒃᑲᒻᒪᕆᐊᓗᐃᑦ!

ᐃᓴᕈᑦ ᒥᖅᑯᖏᓪᓗ: 
• ᐃᓴᕈᓕᒫᖓ ᒥᖅᑯᖏᑦ ᐱᖃᓯᐅᓪᓗᒋᑦ 

ᒥᖅᓱᖅᑕᐅᓗᑎᒃ ᓴᓂᐅᑎᓕᐊᖑᔪᓐᓇᖅᑐᑦ.
• ᓄᓇᓂ ᓲᕐᓗ ᓴᓂᑭᓗᐊᕐᒥ ᓄᓇᕕᖕᒥᓗ 

ᐅᑭᐅᖅᑕᖅᑐᑉ ᓂᒋᖅᐸᓯᐊᓂ ᑲᖑᐃᑦ 
ᐅᓪᓗᖏᑦ ᐊᓐᓄᕋᔾᔨᐅᕈᑕᐅᔪᓐᓇᖅᑐᑦ 
ᐅᖁᖅᑐᓂᒃ. 

“ᐃᒪᕐᒧᐊᖅᑕᐅᒃᐸᑦ, ᑲᖒᑉ ᒪᓐᓂᖓ 
ᐳᒃᑕᒃᐸᑦ ᓂᕆᔭᒃᓴᐅᙱᑦᑐᖅ. 
ᑭᕕᒃᐸᑦ, ᓂᕆᔭᒃᓴᐅᔪᖅ.” 
—ᒫᓂᑲ ᐃᑦᑐᒃᓵᕐᔪᐊ, ᐃᒡᓗᓕᒃ

ᑲᖑᐃᑦ?

ᐱᖅᑯᓯᑐᖃᑦᑎᓐᓄᑦ 
ᐊᑑᑎᓂᖕᒋᑦ  Il

lu
st

tio

ns
: R

 B

ok

ᐊᒥᖓ: 
• ᑲᖑᐃᑦ ᐃᓯᒐᖏᑦᑕ ᐊᒥᖏᑦ 

ᑲᑎᖅᓱᖅᑕᐅᓗᑎᒃ ᒥᖅᓱᖅᑕᐅᓗᑎᒃ 
ᐴᑯᓗᓕᐊᕆᔭᐅᔪᓐᓇᖅᑐᑦ. ᐴᑯᓗᒃ 
ᒪᕐᖑᑎᒋᔭᐅᒐᔪᒃᑐᖅ ᖁᓪᓕᕐᒧᑦ 
ᒪᓂᒃᓴᖃᕐᕕᐅᓪᓗᓂ ᑲᖒᔭᕐᓂᒃ. 

• ᑎᒥᖓᑕ ᐊᒥᖓ 
ᐊᓪᓚᕈᑎᒃᓴᓕᐊᖑᔪᓐᓇᖅᑐᖅ.

ᓴᐅᓂᖏᑦ: 
• ᖁᓪᓕᖅᐹᖅ ᐃᓴᕈᖓᑕ 

ᓴᐅᓂᖓ ᑎᖕᒥᐊᑉ 
ᑐᓄᐊᓄᑦ ᑲᓱᖅᓯᒪᔪᖅ 
ᐃᓗᖃᖅᑐᖅ. ᓴᓗᒻᒪᖅᑕᐅᒃᐸᑦ 
ᐃᓱᖏᒃᑎᒃᑯᓪᓗ ᓇᑲᑕᐅᓗᓂ, 
ᒥᓪᓗᐊᕈᑎᓕᐊᖑᔪᓐᓇᖅᑐᖅ.

ᓂᕿᖓ: 
• ᑲᖑᑦ ᑭᓱᑯᑦᑎᓕᒫᖏᑦ 

ᓂᕆᔭᐅᔪᓐᓇᖅᑐᑦ, ᐃᕐᕋᕖᖅᑕᐅᓗᑎᒃ. 
• ᐅᑭᐊᒃᓵᒃᑯᒃ ᐱᐅᓂᖅᐸᐅᔪᖅ 

ᑲᖑᕋᓱᖕᓂᐊᕐᓗᓂ.

ᒪᓐᓂᖏᑦ: 
• ᒪᓐᓂᒃᑕᖅᑕᐅᓗᑎᒃ 

ᓂᕆᔭᐅᔪᓐᓇᖅᑐᑦ. ᐃᕙᒡᕕᑦ 
ᓴᓇᓯᒪᔪᑦ ᐃᕕᓄᑦ ᐅᓪᓗᖃᖅᖢᑎᒃ 
ᓄᓇᒦᖦᖢᑎᒃ.  ᒪᓐᓂᒃᑕᖅᑐᖅ 
ᐊᑕᐅᓯᕐᒥᒃ ᒪᕐᕈᖕᓂᒡᓘᓐᓃᑦ 
ᕿᒪᐃᖃᑦᑕᓪᓗᐊᖅᑐᑦ ᑎᖕᒥᐊᓄᑦ. 

ᑐᓗᒐᖅ ᐅᖓᓕᖅᓯᒪᕐᔪᐊᕋᒥ ᑲᖑᕐᒧᑦ, ᐅᖃᖅᐳᖅ, 
"ᒪᓕᓛᖅᐸᒋᑦ! ᓇᔪᐃᓐᓇᐅᔭᕈᒪᔭᒋᑦ!"

ᑲᖑᖅ ᑐᓗᒐᕐᒧᑦ ᐅᖃᖅᐳᖅ, "ᐋᒃᑲ ᑐᓗᒐᑯᓗᒃ, 
ᒪᓕᒍᓐᓇᙱᑦᑐᑎᑦ. ᐊᑯᓂᐊᓗᒃ ᐊᐅᓪᓛᕐᓇᖅᑐᖅ 
ᐊᒻᒪᓗ ᓱᓗᑎᑦ ᐃᓯᒃᑲᑎᓪᓗ ᐃᒫᓃᑦᑐᓐᓇᙱᑐᑦ 
ᑕᖃᐃᖅᓯᕆᐊᖃᓕᕈᕕᑦ."

ᑐᓗᒐᖅᑕᖃᓚᐅᖅᓯᒪᕗᖅ ᓇᓪᓕᒋᔭᖃᓕᖅᑐᒥᒃ 
ᑲᖑᕐᒥᒃ! ᑐᓗᒐᖅ ᐅᐱᕐᖔᓕᒫᖅ ᐊᐅᔭᓕᒫᕐᓗ ᑲᖑᕐᒥᒃ 
ᓇᔫᑎᓪᓗᓂ.

ᐅᑭᐊᒃᓴᕐᓂᐊᓕᖅᑎᓪᓗᒍ, ᑲᖑᖅ ᑐᓗᒐᕐᒧᑦ ᐅᖃᖅᐳᖅ, 
"ᐊᐅᓪᓚᕆᐊᖃᓛᓕᕋᒪ ᑕᕆᐅᒃᑯᑦ, ᓂᒋᒧᑦ."

ᑐᓗᒐᖅ ᑲᖑᕐᓗ
ᑎᑎᕋᖅᑐᖅ ᐊᕕᐊᖅ ᔮᓐᔅᑕᓐ
ᑎᑎᖅᑐᒐᖅᑐᖅ ᓯᒥ ᑐᐊᒋᓴᓐ

ᐊᑕᐅᓯᐊᖅᖢᑎᒃ ᑕᑯᕘᒃ ᐅᔭᕋᓱᒡᔪᒥᒃ ᐃᒪᕐᒥᑦ ᓄᐃᑕᔪᒥᒃ. 
ᑐᓗᒐᖅ ᐅᖃᖅᐳᖅ, "ᑕᖃᔪᒻᒪᕆᐅᒐᒪ, ᐅᔭᕋᓱᒡᔪᖕᒧᑦ 
ᑕᖃᐃᖅᓯᕆᐊᖅᑐᕐᓂᐊᕋᒪ!"

ᑕᐅᓄᖓ ᑎᖕᒥᓪᓗᑎᒃ ᑐᓗᒐᖅ ᐅᔭᕋᓱᒡᔪᖕᒥ ᑕᖃᐃᖅᓯᓕᖅᐳᖅ 
ᑲᖑᖅ ᐃᒫᓃᑎᓪᓗᒍ. ᑕᖃᐃᖅᓯᔅᓲᔭᓚᐅᖅᖢᑎᒃ, ᑲᖑᖅ 
ᖃᖓᑦᑕᒃᑲᓐᓂᕈᒪᓕᕆᕗᖅ, ᑭᓯᐊᓂ ᓱᓕ ᑐᓗᒐᖅ ᑕᖃᒪᓪᓗᓂ.

ᑐᓗᒐᖅ ᐅᖓᓕᖅᓯᒪᕐᔪᐊᓗᐊᕐᓂᑯᒧᑦ ᑲᖑᕐᒧᑦ ᐅᖃᖅᐳᖅ, 
"ᑎᖕᒥᖃᑦᑕᓛᖅᐳᖓ ᑕᖃᐃᖅᓯᕐᓂᓐᓂ! ᓇᔪᐃᓐᓇᐅᔭᕈᒪᔭᒋᑦ!"

ᑲᖒᑉ ᐊᔪᔾᔮᖏᓐᓇᓱᒋᓕᖅᖢᓂᐅᒃ, ᐊᓱᐃᓛᒃ ᐊᐅᓪᓚᖅᐴᒃ. 
ᑲᖑᖅ ᐃᒫᓄᑦ ᒥᑦᑕᕋᐃᒻᒪᑦ ᑕᖃᐃᖅᓯᕆᐊᖃᓕᕌᖓᑦ 
ᑐᓗᒐᖅ ᑲᖒᑉ ᖁᓛᓂ ᖃᖓᑕᕙᒃᖢᓂ.

ᓱᓕ, ᑐᓗᒐᖅ ᑕᖃᒪᓗᐊᖅᑐᖅ ᖃᖓᑦᑕᕆᐊᒃᓴᖅ, 
ᐊᑯᓂᐅᙱᑦᑐᖅ ᐃᒪᖅ ᑐᓗᒐᐅᑉ ᓯᒡᒍᖓᓄᑦ 
ᑎᑭᐅᑎᕗᖅ!

“ᐃᒃᑮᒻᒪᕆᐊᓗᒃ!ᑕᖃᑦᑎᐊᕋᒪ!” ᑐᓗᒐᖅ ᐅᖃᖅᐳᖅ, 
“ᐊᖏᕐᕋᖅᓯᒪᑐᐃᓐᓇᓪᓗᐊᕐᓂᕋᒪ ᐅᑕᖅᑭᑐᐃᓐᓇᕐᓗᒍ 
ᓇᒡᓕᒋᔭᕋ ᐅᑎᓛᕐᒪᑦ ᐅᐱᕐᖔᖅ!”

“ᑲᔪᓯᑐᐃᓐᓇᕆᑦ,” ᑐᓗᒐᖅ ᐅᖃᖅᐳᖅ ᑲᖑᕐᒧᑦ, 
ᑕᖃᒪᔪᒻᒪᕆᐅᓪᓗᓂ ᐅᖓᓕᖅᓯᒪᔪᒻᒪᕆᐅᓪᓗᓂᓗ, 
“ᐊᙳᑎᓂᐊᖅᐳᖓ. ᑕᖃᐃᖅᓯᒃᑲᓐᓂᐊᓪᓚᒋᐊᖃᕋᒪ.”

ᑲᖑᖅ ᑲᔪᓯᓪᓗᓂ, ᑐᓗᒐᖅ ᕿᒪᒃᑎᑉᐳᖅ ᑕᖃᐃᖅᓯᕋᒥ. 
ᐊᑯᓂᐅᙱᑦᑐᖅ, ᐃᒪᖅ ᖁᕝᕙᖅᐸᓪᓕᐊᓕᖅᐳᖅ. “ᐃᒃᑮᕌᓗᒃ,” 
ᑐᓗᒐᖅ ᐅᖃᖅᐳᖅ ᐃᒪᖅ ᐃᓯᒐᖏᓐᓄᑦ ᑎᑭᒻᒪᑦ.

ᑲᖑᐊᕋᑯᓗᐃᑦ ᐊᖓᔪᖅᑳᒥᓄᐊᖅᑎᒃᑭᑦ!

ᑲᖑᐃᑦ ᐊᖏᕐᕋᕋᓱᐊᕈᑦ ᐊᔾᔨᒌᙱᓐᓂᖓ 
ᓇᓂᒋᐊᕈᒃz
ᐅᑯᐊᒃ ᐊᔾᔨᙳᐊᒃ ᐊᔾᔨᒌᙱᓐᓂᖏᑦ ᓇᓂᒋᐊᒃᑭᑦ!

